
Ахыры 2-чи бетдеди.

ЖАМАУАТ ПАЛАТА

Экономика

Ахыры 2-чи бетдеди.

2012 жыл 

24-чю октябрь, 

бараз кюн. 

№ 210 (19131)    

Дата

2 бет 3 бет 4 бет

Азыкъны тап, тюз 
ашай билсенг, 

азыракъ аурурукъса

3 бет

Шимал Кавказ 
кюн сайын

4 бет

Абу-Дабиден - алтын 
майдалла бла

Огъурлу юйюр 
ёсдюргендиле

ПАРЛАМЕНТ

Финансла

Сый бериу

Статистика

Жазылыу-2013Жазылыу-2013

Хурметли жамауат!

2013 жылны биринчи жарымына 
жазылыу кампания андан ары бар-
дырылады. Сиз «Заман» газетге 
связьны къайсы почта бёлюмюнде да 
жазылыргъа боллукъсуз.
Алты айгъа жазылыуну багъа-
сы тюрленмегенди, алгъыннгылай 
къалгъанды - 356 сом 10 капек. 
Бу магъаналы жумушну  узакъгъа 
созмагъыз.

Бизни индексибиз - 51532  

КъМР-ни Парламентини 
президиумуну законла чыгъ-
арыучу органны башчысыны 
биринчи орунбасары Руслан 
Жанимов бардыргъан кезиу-
лю жыйылыуу Законлукъну, 
право низамны эмда жамауат 
къоркъуусузлукъну ишлери 
жаны бла комитет жараш-
дыргъан законопроектни 
сюзюуден башланнганды.

Комитетни башчысы Хамид 

Башоров айтханыча, документ 

«КъМР-ни профессионал къут-

харыучу службасыны эмда къут-

харыучулагъа социальный гаран-

тияланы юслеринден» КъМР-ни 

Законуну 4-чю статьясына тю-

зетиуле кийириу бла байламлы-

ды. Шарт айтханда, КъМР-да 

авария-къутхарыучу службаланы 

эмда авария-къутхарыучу форми-

рованияланы ишлерин ахча бла 

жалчытыуну жорукълары тохташ-

дырылгъан статьягъа тюзетиуле 

кийирилгенден сора, ол башында 

айтылгъан учрежденияла ахча 

бла къурау-право формаларына 

кёре жалчытылынныкъдыла. 

Аны федеральный законла из-

лейдиле.

Ызы бла «КъМР-да эл мюлк 

жерлени хайырланыуну юсюн-

ден» КъМР-ни Законуну 1-чи эм 

2-чи статьяларына тюзетиуле кий-

ириуню юсюнден законопроект 

сюзюлгенди. Аны бла шагъырей 

эте, Аграрный политика эмда жер 

бла байламлы халла жаны бла 

комитетни председатели Хажму-

рид Тлехугов проект КъМР-ни За-

конуну къырал иеликде болгъан 

эл мюлк жерлени хайырланыуну 

жорукълары тохташдырылгъан 

бир-бир болумланы тюзетир 

мурат бла жарашдырылгъанын 

 А.Д.Канунниковха «Къабарты-Малкъар 
Республиканы культурасыны сыйлы къуллукъчусу» 

деген ат атауну юсюнден

Къабарты-Малкъар Республиканы Башчысыны
У К А З Ы

  Кёп жылланы ахшы ишлегени,культураны айнытыугъа уллу къый-
ын салгъаны эмда жамауат ишге тири къатышханы ючюн  «Орус 
тарыхны бла культураны «Вече» обществосу» жамауат организаци-
яны председатели Канунников Анатолий Даниловичге «Къабарты-
Малкъар Республиканы культурасыны сыйлы къуллукъчусу» деген 
ат атаргъа.

Къабарты-Малкъар Республиканы  Башчысы          А.КАНОКОВ

Нальчик шахар, 2012 жылда 19-чу октябрьде, №145-УГ

И о р д а н и я д а н  Н а л ьч и к д е 
Халкъла аралы черкес ассо-
циацияны конгрессине келген 
адыгла Арсен Каноковну баш-
чылыкъ этерге хунери болгъан 
адамгъа санайдыла. «Биз сизге 
къуру Къабарты-Малкъар Респу-
бликаны Башчысынача угъай, 
битеу дунияны да черкеслилени 
лидеринеча къарайбыз,-дегенди 
Иорданияны «Адыгэ хасэсини» 
таматасы Самир Кардан.-Башха-
лагъа къайгъыргъан,жарсыгъан, 

А.К.Тхакушиновха «Къабарты-Малкъар 
Республиканы илмусуну сыйлы къуллукъчусу» 

деген ат атауну юсюнден

Къабарты-Малкъар Республиканы Башчысыны
У К А З Ы

  Кёп жылланы ахшы ишлегени, Адыгея Республиканы бла Къабар-
ты-Малкъар Республиканы илму школларын айнытыугъа эмда бирге 
ишлеулерин кючлендириуге уллу къыйын салгъаны ючюн Адыгея Респу-
бликаны Башчысы Тхакушинов Асланчери Китовичге «Къабарты-Мал-
къар Республиканы илмусуну сыйлы къуллукъчусу» деген ат атаргъа.

Къабарты-Малкъар Республиканы  Башчысы          А.КАНОКОВ

Нальчик шахар, 2012 жылда 19-чу октябрьде, №144-УГ

Къабарты-Малкъарны Эконо-
миканы айнытыу эм сатыу алыу 
министерствосунда республика-
ны быйыл биринчи тогъуз айны 
ичинде социально-экономика 
жаны бла айныууну итогларын 
чыгъаргъандыла. Бу кезиуню 
ичинде «жер тюбюнде байлыкъ-
ланы хайырланыуда», «жараш-
дырыучу производстволада» эм 
«электрокючню, газны, сууну 
чыгъарыуда бла жибериуде» 
28,8 миллиард сом багъасы жу-
мушла этилгендиле эм товарла 
жиберилгендиле, деп билдир-
гендиле министерствону пресс-
службасындан. Ёсюм, озгъан 
жылны бу кезиую бла тенглеш-
диргенде - 25 процент болгъанды. 
Ол санда жер тюбюнде байлыкъ-
ла - 46 миллион сом багъасы, 
жарашдырыучу производствону 
продукциясы уа 23 миллиард 
сомгъа жууукъ аллай бир жи-
берилгендиле. Электрокючню, 

Прохладна районну жер-жерли 
администрациясында, КъМР-ни Жа-
мауат палатасыны Толерантность, 
миллетле эм динле араларында 
келишимлик жаны бла комиссиясы 
къурап, «Къабарты-Малкъарда то-
лерантность: тарыхы эм бюгюннгю 
кюню» деген темагъа «тёгерек стол» 
бардырылгъанды. Анга палатаны 
келечилери, районну администра-
циясыны таматасы Александр Ва-
силенко, эллени башчылары, дин 
ахлула, жамауат организацияланы 

Май муниципальный районну 
эм эрттегили предприятиясы 
– спирт-ачытхы чыгъарыучу 
«Котляревский» заводу (шёндю 
– «Алкостандарт» ООО) быйыл 
жюзжыллыгъын белгилейди. 
Бу предприятие 1912 жылда он-
жетинчи октябрьде къуралгъан 
эди, деп билдиргендиле районну 
администрациясыны пресс-
службасындан. 

Ал кезиуледе бир суткагъа 40-
50 дал. спирт чыгъарыучу произ-
водство ызы бла республиканы 
тышында окъуна аты айтылгъан 
аллай уллу предприятиягъа дери 
кенгертилген эди. Уллу Ата Журт 
урушну биринчи жылларында 
завод саулайда чачылгъан эди, 
алай 1943 жылда ол жангыдан 
къуралып, продукция чыгъарып 
башлайды.

Кеси ёмюрюнде предприятие 
атын бла иелик формасын бир 
ненча кере алышындыргъан эди. 
Къуралгъан кюнюнден башлап 
кёп жылланы ичинде ол спирт-
ачытхы чыгъарыучу завод «Кот-
ляревский» болуп тургъанды. 
Ызы бла «Кристалл» ОАО, ООО 
«ЭДК Котляревский», ООО «ИПК 
Майский» болгъанды. Шёндю уа 
ол чекленнген жууаплылыгъы 
болгъан «Алкостандарт» обще-
стводу.

Предприятияны башчысы 
Юрий Коков билдиргеннге кёре, 
шёндю аны административ ме-
кямында бла цехлеринде тынгы-

Къабарты-Малкъарда юсю-
бюздеги жылны биринчи тогъуз 
айыны ичинде хайырланыугъа 
178,6 минг квадрат метр жашау 
журтла берилгендиле. Ол был-
тырны бу кезиую бла тенглеш-
диргенде, 2,2 процентге ёсгенди, 
деп билдиргендиле КъМР-ни 
Экономиканы айнытыу эм сатыу 
алыу министерствосуну пресс-
службасындан.

Бу министерствону къырал 
энчи программала эм къурулуш 
комплекс бёлюмюню башчысы-
ны орунбасары Алимбек Апеков 
айтханнга кёре, тогъуз айны 
ичинде республиканы къурулуш 

КъМР-ни Башчысы - 
миллетни лидери

Эл мюлк жерле энчи иеликге 
бериллик тюйюлдюле

ангылатханды.

Законну 3-чю статьясында ре-

спубликаны къырал иелигинде 

неда муниципальный иелигинде 

болгъан жер участкаланы прива-

тизация этиуге мораторий салыр-

гъа деп,алай жазылыпды. Феде-

ральный иеликде болгъан жер 

участкаланы юслеринден а анда 

ахыры бла да сагъынылмайды. 

Федеральный законодательство 

уа эл мюлк жер участкаланы, ол 

санда Россей Федерацияны иели-

гинде болгъан жер участкаланы 

да приватизациялауну юсюнден 

оноу этиу эркинликни Россей 

Федерацияны субъектлерине 

бергенди. Хажмурид Тлехугов бу 

законопроект  КъМР-ни Законуну 

эмда Федеральный законну бо-

лумларыны араларында башха-

лыкъланы кетерликди эмда энди 

федеральный иеликде болгъан 

эл мюлк жерлени да привати-

зация этиуге чек салыргъа онг 

берликди, деп чертгенди. 

Президиумда РФ-ни башха 

субъектлерини законодательный 

башламчылыкъларыны бир къа-

уумуна къаралгъанды. Дагъыда 

аны членлери, тёреде болгъаны-

ча, бир-бир адамланы КъМР-ни 

Сыйлы грамотасы бла саугъа-

лауну юсюнден оноуну къабыл 

кёргендиле. Бу жол анга КъМР-

ни Т.К.Мальбахов атлы Къырал 

миллет библиотеканы директору 

Анатолий Емузов эмда «Ленар» 

клиниканы баш врачы Лариса 

Карданова бла диагностика бё-

люмюню таматасы Хасауланы 

Лейля тийишли болгъандыла.

Бэлла УРУСМАМБЕТОВА,

КъМР-ни Парламентини 

пресс-службасы.

Жюзжыллыкъ заводда 
уруннганлагъа - махтау

оноу эте билген адам болгъаны-
на биз бек къууанабыз.

Къонакъла Къабарты-Мал-
къарда  таулуланы туугъан журт-
ларына къайтыулары, орус мил-
летли халкъны башха жерлеге 
кёчюулерин тохтатыу, бусагъатда 
къыйынлыкъгъа тюшген сириячы 
черкеслилеге болушуу жаны бла 
программала жарашдырылгъан-
ларыны юсюнден билгенлерин 
эмда алагъа бек ыразы болгъан-
ларын да айырып айтхандыла.

КъМР-ни Башчысы  республи-
када тюрлю-тюрлю сылтаула бла  
туугъан журтларындан тышын-
да къалгъан ата журтлула бла 
байламлыкъланы кючлендириу 
жаны бла да мадарла этилген-
лей турлукъларына ышандыр-
гъанды.

Залина ШОКАРОВА,
КъМР-ни Башчысыны бла 
Правительствосуну пресс-

службасыны таматасы.

Миллетле, динле араларында 
байламлыкъланы кючлендире

келечилери, сейирлери болгъан 
адамла къатышхандыла.

Жыйылыуну ача, комиссияны 
башчысы Заурби Нахушев бусагъ-
атдагъы дунияда, халкъ мадани-
ятланы, динлени араларында бай-
ламлыкъла къысха заманда хар 
миллетни аллында кесини энчилигин 
сакъларгъа борчлу болгъанын бел-
гилегенди. Алай ол итиниулюк башха 
динлени, халкъланы келечилерине 
кёрюп болмаулукъгъа айланыргъа 
керек тюйюлдю. Аллай затла башха 

этносланы тарыхларын, адет-тё-
релерин билмегенден чыгъадыла. 
Аны сылтауундан расизм дегенча 
затланы юслеринден терк-терк 
эшитебиз, деп чертгенди ол. Заурби 
Нахушев оюм этгенден, бир бири ма-
данияты, дини бла шагъырейлениу 
терс оюмланы къурутуугъа себеплик 
этерикди, ол а мамырлыкъгъа бла 
келишиулюкге келтирликди.

Промышленность бёлюм 
бегирек айныгъанды

газны эм сууну чыгъарыуда бла 
сатыуда да (быйыл алты мил-
лиард сомгъа жууукъ) ёсюм иги 
болгъанды – 13 процент.

Эл мюлк товарла чыгъарыу-
чуланы быйыл биринчи тогъуз 
айны производстволу стати-
стикалары да бёлюм аз-аздан 
айный баргъанына шагъатлыкъ 
этеди. Алайды да, бу кезиуде 
бёлюмде уруннган битеу тюрлю 
иели мюлкле бла предприятия-
ла 21 миллиард сомдан аслам 
багъасы продукция чыгъаргъан-
дыла. Былтырны бу кезиую бла 
тенглешдиргенде, ёсюм беш 
процент чакълы болгъанды. 
Быйыл биринчи октябрьге ре-
спубликада 230 минг тоннадан 
аслам будай, 250 минг тоннагъа 
жууукъ тахта кёгетле, 210 тонна 
картоф эм 23 минг тонна чёплеу 
жыйылгъанды. 

лы жангыртыу ишле бардырыла 
турадыла. Дагъыда теплица 
да боллукъду. Жууукъ кезиуде 
мында жангы производствола, 
аны бла бирге уа ишчи жерле 
да къураллыгъын эм предпри-
ятие чыгъаргъан продукцияланы 
тюрлюлери кёбюрек боллугъун 
да белгилегенди ол.

Алай заводда проблемала 
да аз тюйюлдюле. Ол санда 
бегирекда бийик билимли специ-
алистле жетишмегени сезиледи. 
«Аны себепли бизден кетмей  
эрттеден да ишлеп тургъанланы 
мында къыйынлары уллу болгъа-
нын белгилерге сюеме», - дейди 
предприятияны башчысы. - Ала 
предприятияны не къыйын кези-
улеринде да кюч-къарыуларын 
аямай урунадыла.

Заводну ветеранларыны со-
ветини председатели Людмила 
Тлупованы оюмуна кёре, мында 
уруннган пенсиячыла саулай ре-
спубликада окъуна эм уллу ишчи 
коллективледен биридиле. Пред-
приятияны администрациясы 
да аланы излемлерине энчи эс 
буруп къараргъа кюрешеди. Бу 
юбилей кюнде алагъа, байрам 
къурап, ахча, саугъала эм гюл-
ле бергендиле. Кеси жанындан 
ветеранланы Май районну жер-
жерли администрациясыны 
башчысы Владимир Шипов да 
алгъышлагъанды.

Бизни корр.   

Жашау журтла кёбюрек 
ишленип башланнгандыла

комплексинде 3203 миллион 
сом багъасы ишле этилгендиле. 
Ол да былтырны бу кезиуюнден 
эсе беш процентге асламыракъ 
болгъанды. Хайырланыугъа 
берилген фатарланы саны 1333 
болгъанды, ол санда элледе – 
425. 

- Саулайда жылны юсюнден 
айтханда уа, быйыл хайырланы-
угъа, толу болмагъан шартлагъа 
кёре, 280 минг квадрат метр 
жашау журтла берилликди,- де-
генди Апеков. Ол былтыр бла 
тенглешдиргенде, юч процентге 
аслам боллукъду.

Бизни корр.

Бусагъатда КъМР-ни Прави-

тельствосуну экономика бёлю-

мю 2013 жылгъа баш финанс 

документни шартларына къарай 

турады. «Къыйын жыл боллукъ-

ду, болсада биз планны бир 

тюрлю арсарсыз къабыл кёрюр-

ге боллукъбуз. Мен дагъыда 

быйылны тёртюнчю кварталына 

да тюзетиуле кийириуню онгла-

рына къаралса сюеме. Октябрь 

тауусула тургъанлыкъгъа, бир-

бир шартланы тюрлендирирге 

тюшгенди»,-деп эсгертгенди 

КъМР-ни Башчысы.

Арсен Каноков: «2013 жылны 
бюджети социальный 
магъаналы боллукъду»

  Арсен Каноков акъыл этген-

ден, социальный секторгъа, 

ол санда саулукъ сакълаугъа, 

билим бериуге энчи эс бурургъа 

тийишлиди. «Бюгюнлюкде бизни 

адамларыбызны къыйнагъан 

кемчиликлени бла жартылыкъла-

ны ачыкъ этерге, тынгылы сюзер-

ге эмда келир жылгъа бюджетни 

ма алагъа кёре жарашдырыргъа 

керекди»,-деп къошханды ол.

Залина ШОКАРОВА,

КъМР-ни Башчысыны бла 

Правительствосуну пресс-

службасыны таматасы.

ЮБИЛЕЙ

Ахыры. Аллы 1-чи бетдеди.

Акция

Ахыры. Аллы 1-чи бетдеди.

Бу кезиуге битеу  мюлкледе 
кечиндирилген тууарланы саны 
275 мингнге жетгенди (былтыр-
дан эсе 10 процентге кёп), ол 
санда ийнекле 133 минг чакълы 
боладыла. Къойла бла эчкиле 411 
минг болгъандыла, тонгузланы 
саны уа - 54 минг. Бу статистиканы 
кёргюзтгенде, быллай шартны да 
белгилерге боллукъду: тууарланы 
70 проценти, ийнеклени - 73, къой-
ла бла эчкилени - 55 эм тонгузланы 
онюч проценти энчи иеликдедиле.

Битеу тюрлю категория мюлкле-
де быйыл тогъуз айны ичинде 60 
минг тонна тууар эм юй къанатлыла 
эт чыгъарылгъанды, 313 минг тонна 
сют сауулгъанды эм 140 миллион 
жумуртха жыйылгъанды. Аланы 
былтырны бу кезиуде кёрюмдюле-
ри бла тенглешдиргенде, ёсюм 10, 
12 эм 0,2 процент болгъанды.

Къурулуш бёлюмню юсюнден 
айтханда, мында бу кезиню ичинде 
3,2 миллиард сом багъасы ишле 
этилгендиле. Ол санда хайырланы-
угъа 1333 фатарла берилгендиле. 
Аланы барысыны да ёлчеми 180 

Промышленность бёлюм 
бегирек айныгъанды

Заурби Нахушев, бизни ре-
спубликада жюзден аслам 
миллет жашагъанын эсгер-
тип, онсегиз маданият ара 
ишлегенин, дин мекямла бол-
гъанларын айтханды. «Къа-
барты-Малкъар кёп миллетли, 
кёп динли, кёп маданиятлы 
регионду.  Мында сабийле-
ни не заманда да огъурлу-
лукъгъа, къонакъбайлыкъгъа 
юйретгендиле»,-дегенди ол. 

Александр Василенко ала-
да районда тинтилген тема 
бла байламлы проблеманы 
юсюнден билдиргенди. Ол 
айтханнга кёре, анда юч минг-
ден аслам месхитинли тюрклю 
жашайдыла. Аланы, башхала-
дача, кеслерини тёрелери, ма-
даниятлары барды. Болсада, 
элледен мигрантла кеслерин 
тийишлисича жюрютмейдиле 
деп, тарыгъыула келедиле. 

Тёбен Куркужин элни тёртюнчю 
номерли школуну устазлары бла 
окъуучулары «Агъач, жаша» атлы 
битеуроссей акцияны чеклеринде уч-
режденияны тийресинде 50-ден ас-
лам къайын терекчик орнатхандыла.

Мероприятие байрам халда ёт-
генди, жашла бла къызла, агъач 
сакълаучуланы кийимлерин кийип, 
табийгъатны юсюнден жырла жыр-
лагъандыла. Школда уа, «Агъач 
бизни байлыгъыбызды» деген те-
магъа жораланып, класс сагъатла 
бардырылгъандыла, хар сюйген 
агъачны къалай сакъларгъа ке-
реклисини, къудуретни юсюнден 
чыгъармалары бла белгили болгъан 
жазыучуланы китаплары бла шагъы-
рейленирча кёрмюч къуралгъанды. 

Ахча кимге да керекди, ол бир 
заманда  кёп болмайды. Алай бир 
къауумла  уа хуржунлары не къа-
дар къалын болса, ол къадар жут 
бола барадыла. Ахчаны ызындан 
къууа   къыралны Конституция-
сын, законланы  да эсге алыргъа 
кюсемейдиле,адеплиликлерин тас 
этедиле. Анга биз озгъан байрым 
кюн Нальчик шахарда бир-бир  
школлагъа жууукъ орналгъан энчи 
иели  тюкенле къалай ишлегенле-
рин кёре баргъаныбызда, дагъыда 
бир кере тюшюннгенбиз. 

Рейдни КъМР-ни Ич ишлерини, 
Жаш тёлюню ишлери жаны бла,  
Билим бериу эм илму министер-
стволары эмда Нальчик шахар 
округну жер-жерли администраци-
ясыны билим бериу департаменти 
къурагъандыла. Аланы келечилери  
полицияны капитаны  Аслан Гуков, 
баш специалистле-экспертле Ахай-
ланы Лариса,  Аслан Закуреев,  
Эдокъаланы Люда эм башхала бек 
алгъа Вологиров  орамда ингирги 
школну къатында Гуковланы  энчи 
юйлеринде  тюкенчикге барадыла. 
Тюкенчи Галимат Гукова оналты 
жылы толмагъан къызгъа   адамны 
башын хайран этдирген ичгини сёз 
да айтмай  сатады. Инспекторла 
анга ол законнга бузукълукъ этгенин 
айтханларында, тиширыу аланы ал-
ларында тюкенни терезесин жабып, 
иги кесекге дери ачмай мычыды. 
Болсада, келгенлени  къатылыкъла-
рын кёргенден сора,  эшикни ачды. 
Тюкенчик тар отоучукъда орнал-
гъанды. Анда газ плитаны юсюнде 
тиширыу сабийлеге гамбургерле да 
хазырлап сатады. Печьни юсюнден 
табаны кёргенни кёлю бокъланмай 
къаллыкъ тюйюлдю.

Инспекторланы дауларына ол: 
"Базарда, уллу супермаркетледе 
сатадыла, бизге уа нек жарамайды, 
мени баш ием инвалидди, пенсиям 
а жетмейди бир затха да»,- деп 
сюелгенди. КъМР-ни жаш тёлю-
ню ишлери жаны бла министри 

Миллетле, динле араларында 
байламлыкъланы кючлендире

жашаргъа кереклигин ангылар 
ючюн, аланы жамауат ишге 
къошаргъа деген оюмну айт-
ханды. Ол халкъны келечилери 
экстремизмни оюмларына тю-
шюнмез ючюн, профилактика 
мероприятияланы бардырыуда 
битеу болгъан кючню бирик-
дирирге кереклигин белгиле-
генди. 

Прохладна районну раис-
имамы Хасанби Нагоев бла 
дин ахлусу Андрей Еремеев 
башха-башха динлени келечи-
лери бир бирлери бла юйюр 
къурагъанларын, динле адам-
ланы тёзюмлюкге, игиликге 
юйретгенлерин айтхандыла. 
Ала экиси да мындан арысын-
да да ёсе келген тёлю бла иш-
леуге энчи эс бурлукъларына 
ышандыргъандыла.   

ЁЛМЕЗЛАНЫ Расул.
КъМР-ни Жамауат палата-

сыны пресс-службасы.

Абаданла сабийлени тынгылы 
юйретмейдиле. Жаш адамла 
бир бирлери бла бир тил табал-

майдыла. Энди ала бла ишни 
артда проблемала болмазча 
къураргъа керекди, дегенди ол.

Палатаны келечиси Мария 
Котлярова уа мигрантланы, 
мында россейли законла бла 

Къырал концерт залда «Ле-
нар» кёз клиниканы 15-жыл-
лыгъына эм офтальмологияны 
айнытхан, жалгъан  хруста-
ликни къурагъан алим, ака-
демик Святослав Фёдоровну 
85-жыллыгъына аталгъан  
жыйылыу болгъанды.

Жыйылыуну ача туруп, клиника-
ны генеральный директору Римма 
Канкулова Къабарты-Малкъарда 
энчи иели эм биринчи медицина 

«Ленар» клиникагъа - онбеш жыл!

учреждение «Ленар» болгъанын 
чертгенди. Нальчикде клиниканы 
Святослав Фёдоровну сохтала-
ры Лариса Карданова бла Наиф 

Джабер ачхан эдиле. Бусагъатда 
«Ленарны» филиаллары Пятигорск 
эм Грозный шахарлада да ишлеп 
башлагъандыла. Клиникада обору-
дование бек аламатды, мында жети 
медицина илмуланы кандидаты эм 
бир медицина  илмуланы  доктору 
ишлейдиле.  2004 жылдан башлап 
«Ленар» КъМКъУ бла байламлыкъ 
жюрютеди, клиникада окъутуу база 
барды. Эки жыл «Ленар» Къабар-
ты-Малкъарда эм иги медицина 

учреждениягъа саналгъанды. 
Римма Канкулованы къысха сё-

зюнден сора жыйылгъанла Святос-
лав Фёдоровну юсюнден документ-

ли фильмге къарагъандыла. Бу 
алим жалгъан хрусталикни биринчи 
болуп хайырланнганды. Миллионла 
бла адамланы дуниягъа кёзле-
ри ачылгъанды. Бусагъатда  жер 
жюзюнде  бир жарым миллиард 
адамны кёзю  осал кёреди, къыркъ 
миллион а сокъурду. Эм алгъа, ме-
дицина факультетни бошагъандан 
сора, Фёдоров Вешенка элде ишлеп 
тургъанды. Анда къарт адамла са-
улукъларына эс бурмагъанларына 
жарсыгъанды. Артда, Кёзню микро-
хирургиясыны арасын Москвада 
ачып, Россейни башха шахарларын-
да уа филиалла къурагъанындан 
сора, кёплени операция этерге 
онглары болгъанды. Москвада неда 
башха уллу  шахардагъы аралагъа 
барыргъа анда жашап багъылыргъа 
онглары болмагъанланы проблема-
лары жалчытылыннганды. 

Святослав Фёдоров бек жарлы 
юйде ёсгенди, студент жылларында 
суратчы болуп, андан тюшген сомла  
бла башын кечиндиргенди. Фотоап-
парат бла адамны кёзюню  ушагъан 
кёп жерлери бардыла. Алай бла, 
Фёдоровну офтальмологиягъа жолу  
суратдан башланнганды. Эм алгъа 
уа лётчик болур умутлу училищеге 
киргенди, алай бир жол, бара тур-
гъан поездге илинирге кюрешип, 
аягъын ачытхан эди. Больницада  
аягъын ампутация этгенден сора, 
училищеден кетерге тюшеди. Алай 
Фёдоров  кесин къыяулу адамгъа 
бир заманда да санамагъанды.

Документли фильмден сора бай-
рамгъа келген къонакъла коллек-

тивни саугъалагъ-
андыла. КъМР-ни 
П а р л а м е н т и н и  
комитетини  баш-
чысы Жанаталаны 
Салим, КъМР-ни са-
улукъ сакълау мини-
стрини орунбасары  
Гайыланы Алёна, 
КъМР-ни экономика 
айнытыу эм сатыу-
алыу министрини 
орунбасары Мурат 
Керефов, Профсо-
юзланы биригиу-
лерини башчысы 
Фатима Амшокова, Культурада 
ишлегенлени профсоюзларыны 
рескомуну башчысы Марьяна Да-
ова, Къырал учреждениялада иш-
легенлени профсоюзуну рескомуну 
башчысы Фаина Бакова «Ленар» 
клиниканы алгъышлагъандыла эм 
аны ишчилерин Сыйлы грамотала 
бла белгилегендиле.

Ызы бла Россейни башха регион-
ларындан келгенле да алгъышлау 
сёзлеринден сора  саугъала да 
бергендиле.

Клиниканы ачхан  Лариса  Кар-
данова: «Биз Наиф Джабер бла 
къаллай къыйын ишни  къолгъа 
алгъаныбызны алгъа ангыламагъан 
эдик. Святослав Фёдоров, сыйлы, 
хурметли устазыбыз хар затны да 
къураяллыгъыбызгъа ийнана эди. 
Аны ийнаныуу бизни да кёллендир-
ген эди»,-дегенди.

Святослав Фёдоровну юй бийчеси 
Ирэн Ефимовна, Кавказда адамны 

къыйынына  багъа бере, анга хур-
мет эте  билгенлерин чертгенди. 
«Святослав жашаудан кетгенден 
сора, мен бек  жунчуп тура эдим, 
ол кезиуде къызым а Фёдоров атлы 
Фонд  ачаргъа керекди, дейди. 
Фондда  ишим манга жашаргъа  
болушады, нек дегенде  ол Святос-
лав бла байламлыды. Мен дунияда 
аты  айтылгъан офтальмохирургну 
юсюнден китапла чыгъаргъанма: 
архивим бек уллуду. Фильмле ал-
гъанбыз. Фёдоров ауушхан  жерде  
килиса ишлегенбиз. Святослав 
Фёдоров ёлмегенди, бюгюнлюкде 
да ол бизни барыбызны да бирге 
жыйып турады».

Жыйылыудан сора Къабарты-
Малкъарны искусстволарыны уста-
ларыны концертлери болгъанды.

БАЙСЫЛАНЫ Марзият.

минг квадрат метр чакълы бо-
лады. Бу тарихлени юслеринден 
айтханда, жашау журтланы къуру-
лушу шахарлада айнып баргъанын 
белгилерге боллукъду, нек дегенде 
элледе хайырланыугъа берилген 
ёлчемлени саны былтырны бу 
кезиуюнден эсе сегиз процентге 
азыракъ болгъанды.

Розница сатыу-алыуда да болум 
игиди. Быйыл мында оборот 56 
миллиард сомдан аслам болгъан-
ды: ёсюм былтыр бла тенглеш-
диргенде - 6 процентди. Мында 
аш-азыкъ продукциядан эсе про-
довольствие болмагъан товарланы 
сатыу-алыу кёбюрек болады (52 эм 
48 процент).

Бу кезиуде 27 миллиард сом 
багъасы аш-азыкъ, ол санда татлы 
суула, сора тютюн сатылгъанды. 
Продовольствие болмагъан товар-
ла уа – 29,3 миллиард сом багъасы. 

Ахча тёленип этилген жумушла-
ны саны 13,3 миллиард сом багъа-
сы болгъанды (ёсюм 6 процентден 
аслам). Ортаайлыкъ иш хакъ 15630 
сомгъа жетгенди.

УЛБАШЛАНЫ Мурат

Жаш тёлюню табийгъатха 
сакълыкъгъа юйретиуге - энчи эс

Бахсан районну агъач мюлк жаны 
бла бёлюмюню башчысыны орунба-
сары Адмир Чемазоков билдиргенн-
ге кёре, акцияны баш мураты адам-
ланы эслерин агъачны сакълаугъа, 
аны кёбейтиуге бурууду. 

Школну директору Залина Наху-
шева уа акцияны къурагъанлагъа 
ыразылыгъын билдиргенди, быллай 
ишлени магъаналары уллу болгъа-
нын чертгенди. «Табийгъатха сюй-
меклик эм анга къайгъыра билиу 
сабийлени тёгерекдеги къудуретге 
сакъ кёзден къараргъа юйретеди»,-
дегенди ол.

Арина АЛОКОВА,
 Бахсан районну жер-жерли 
администрациясыны пресс-

службасыны таматасы.    

Рейд

Ахчаны ызындан болуп, законну, 
адепни да унутхандыла

Султан Хажироко, сатыу этилген 
жерни кирлилигин,тизгинсизлилигин 
кёргенден сора:"Мынга акт жазып, 
административ жууапха тартхандан 
сора да, санэпидстанциягъа да 
билдирирге, анда ишлегенле бу хал-
гъа келип къарарча эмда тюкенни  
жабарча этерге керекди",-дегенди.

Ол оюм этгенден, сабийлеге тю-
тюн,  башны хайрам этген ичгиле,уулу 
газдан толгъан шарла да сатханланы, 
бютюнда алагъа эсгертилгенден 
сора да, аны  къайтарып этгенлеге 
бусагъатда асыры жумушакълыкъ 
этиледи. Биринчи кере тюшгенлей 
окъуна да, бек азындан элли минг 
сом тазир салыргъа керекди. Ми-
нистр ол оюмун Парламентге бил-
дирлигин айтханды. «Биз тамблагъы 
кюнюбюзню сагъышын этерге, сау-
лукълу тёлю ёсерине къайгъырыргъа 
борчлубуз. Бюгюн кёргенибизча осал 
ишлени тыяргъа жаланда эки-юч 
министерствода ишлегенлени къол-
ларындан келлик тюйюлдю, алагъа 
къажау  жамауат саулай сюелирге 
керекди»,-деп къошханды ол. 

Алайдан комиссияны къаууму  
Горький орамда 9-чу номерли орта 
школну къатында  22-чи номерли 
юйде орналгъан "За востоком" деген   

тюкеннге баргъанды. Тюкенчи  Вик-
тория Кабаненко акъылбалыкъ бол-
магъан къызгъа ичги сатады. "Нек 
этдинг алай",-деп соргъанларында: 
"Къызны бети боялыпды, мен анга 
оналты жыл болмагъанды деп 
айталлыкъ тюйюлме»,-деп къойду.  
Бу жол тюкенчи сатыу этген жерин 
жабып къоялмагъанды, болсада, 
атын, тукъумун, тюкенни иеси ким 
болгъанын айтыргъа унамай  кёп 
тургъанды. Бир кесекден а иеси  
Заурбек Кештов да жетген эди. 
Инспекторла тюкен ичги, тютюн 
сата эсе, окъуу юйден жюз метрге 
узакълыкъда болургъа керекди деп, 
дау этгенлеринде, ол терслигине 
женгдиргенди, болсада мындан 
ары  манга болушлукъ излей кел-
сегиз, къатыма да къоярыкъ тюй-
юлме",- дегенди.

Тюкен биринчи кере тинтилгени 
себепли аны иеси  административ 
жууапха тартылгъанды, экинчи 
тутулса уа, тазир салынырыгъы 
эсгертилгенди.

Рейдге къатышханла быллай 
тинтиулени мындан ары да барды-
рыргъа айтып чачылгъандыла.

ХОЛАЛАНЫ Марзият.

Римма Канкулова.

Ирэн Фёдорова бла Лариса Карданова.Ирэн Фёдорова бла Лариса Карданова.

Султан Хажироко рейдге къатышханла бла.Султан Хажироко рейдге къатышханла бла.

Жолланы игилендириуге ахча берилликди
Астрахань областьда келе тургъан жылда жолланы жангыр-

тыугъа тогъуз миллиард чакълы бир сом берилликди. «Ол жол-
лагъа ремонт этиуге эм жангыларын ишлеуге быйыл берилгенден 
эсе юч кере кёпдю», - деп айтхандыла ИТАР-ТАСС-ны корре-
спондентине Астрахань областьны правительствосуну пресс-
службасында.

Анда айтханларына кёре, быйыл областьда 170 километр 
жолгъа ремонт этилгенди. Ол ишни бардырыргъа «Жол фондну 
юсюнден» закон къабыл этилгени онг бергенди. Ахча алгъындан 
эсе кёп берилгенини хайырындан келе тургъан жылда ремонт 
этиу ишле кёбейирикдиле эм ремонт ишлени качестволары да 
игилендирилликдиле.

Быйыл хайырланылыргъа берилген уллу жол объектлени санын-
да Володарск районда Таловая черекде 1,5 миллиард сом багъа-
сы кёпюр ишлене тургъанын энчи чертип айтханды, анга ахчаны 
Сбербанк бергенди.

Ишелни астраханчы жолчула бардырлыкъдыла. Контрактда 
айтылгъан беш жылны орунуна ала ол ишлени эки жылны ичинде 
тамамлар муратлыдыла, дегенди Жилкин.

Правительствосун отставкагъа ийгенди
Къалмукъну башчысы Алексей Орлов республиканы прави-

тельствосун отставкагъа жибергенди эм Къалмукъ Республикадан 
Федерация Советни членини къуллугъуна жангы адамны  - Юрий 
Алпатовну - салгъаныны юсюнден оноу этгенин билдиргенди. Аны 
юсюнден Къалмукъ Республиканы правительствосуну председате-
ли Людмила Иванова, Халкъ Хуралны (парламентни) председатели 
Анатолий Казачкону къатышыулары бла бардырылгъан кенгешни 
итогларына кёре оноу этилгенди, дегенди Къалмукну башчысы.

Алексей Орловну айтханына кёре, ол оноу Къалмукъ Республи-
каны социально-экономика жаны бла айныуунда уллу тюрлениуле 
болгъаны бла байламлы этилгенди. Ол дагъыда иги ишлеп келге-
ни ючюн Людмила Ивановагъа ыспас этгенди.

Жууукъ кезиуде министрлени кабинетини жангы къаууму Халкъ 
Хуралны депутатларыны къарамына берилликди, аны къабыл 
этгинчи уа, Къалмукъ Республиканы шёндюгю правительствосу 
кесини ишин бардырып турлукъду.

«5-5-ге» деген проект жарашдырылгъанды
Владикавказны келир кезиуде социально-экономика жаны бла 

айнытыуну проектин Шимал Осетияны ара шахарыны мэриясы 
жарашдыргъанды. Шахарны оноучуларыны «5-5-ге» деген концеп-
циялары беш жол бла бардырыллыкъдыла эм беш жылны ичинде 
тамам этилликдиле, - деп айтхандыла ИТАР-ТАСС-ны корреспон-
дентине жер-жерли самоуправленияны администрациясында.

Проблемаланы аслам жарымы «бешжыллыкъны» жолларыны 
биринде тамам этилликди. Владикавказ иги шахарды, 2017 жыл-
гъа дери анда къонакъ юй сервисни туризмге бек керекли беш 
объекти хайырланыргъа берилликди. Андан сора да, микрорайон-
ланы эм аз къатлы коттеджлени, шахардан тышында беш лагерь-
ни эм «Гора Лысая» деген инвестпроектни – жыл узуну ишлерик 
спортну, солууну эм оюнланы паркын къурар мурат барды.

Владикавказны социально-экономика жаны бла айнытыуну 
стратегиясыны баш борчу: «Къуру кеси историябызны махтап 
тургъандан сора да, аны андан да иги этер, тапландырыр ючюн 
битеу кючюбюзню салыргъа керекбиз», - дегенди Шимал Осети-
яны башчысы Таймураз Мамсуров. «Бу шахарны ишлеген бизни 
ата-бабаларыбыз анга сюйюп къуллукъ этгендиле, игилендирген-
диле эм аны бизге саугъа этгендиле», - дегенди Мамсуров.

Агротехнопарк къураллыкъды
Италиячы капиталны къатышыуу бла Дагъыстанда «Агро-

ДагъИталия» деген агротехнопарк къураллыкъды. Аны къураугъа 
14 миллиард сом инвестицияла берилликдиле. Агротехнопаркны 
хайырланыргъа 2018 жылда берир мурат барды. Аны юсюнден 
Дагъыстан Республиканы башчысы Магомедсалам Магомедов 
Сулакъ черекни жагъасында «Гебечаул» деген майданда агро-
технопарк къураллыкъ жерде биринчи мурдор ташны салыугъа 
жораланнган церемонияны кезиуюнде айтханды.

«Проектни багъасы 14,1 миллиард сомду, ол 62 айдан къайта-
рыллыкъды, 2016 жылгъа дери 5,6 минг жангы ишчи жер, 2022 
жылгъа дери уа 16,5 минг ишчи жер къураллыкъды», - дегенди 
Магомедов, агротехнопарк къаллай боллугъун ангылата.

«АгроДагъИталияны» генеральный директору Гаджимурад 
Гаджиевни айтханына кёре, заказчысы «Ининвест» компанияны 
къаууму боллукъду. Къурулуш ишлени уа ондан аслам италиячы 
компанияла бардырлыкъдыла. Энчи алып айтханда, юй къанатлы 
комплексни къурауну технологиясын EVOTEK компания бергенди. 
Аны айтханына кёре, юй къанатлы комбинатда чыгъарылгъан про-
дукцияны 70 процент чакълысы  тыш къыраллагъа сатыллыкъды. 
Шёндюге дери Россейни, Арменияны, Молдавияны, Польшаны, 
Люксенбургну эм башхаланы компанияларыны келечилери бла 
алгъадан окъуна келишимле этилгендиле. 

Ингушетияны оноучулары месхетинли 
тюрклюлени болушдурургъа айтадыла

Орта Азияда 1990 жыллада болгъан бушуулу ишледен сора 
бери 200 чакълы бир месхетинли юйюр келген эдиле. Ала жер-
чиликде да, терек бахчачылыкъда да иги ишлей билгенлерин 
кёргюзтгендиле, ала ёсдюрген эл мюлк продукция иги качестволу 
болуп тургъанды. 

«Аны эсге алып, биз Эл мюлк министерство бла бирге, элли-
фермер мюлкле къураргъа эм эл мюлк магъаналары болгъан 
жерлени кёбюрек бериу бла бирге, техника бла да болушургъа 
оноу этгенбиз»,-дегенди ИТАР-ТАСС-ны корреспондентине жамау-
ат эм миллетле аралы байламлыкъланы министри Якуб Пакиев.

Аны айтханына кёре, месхетинли тюрклюлени уллу болмагъан 
диаспорасы «республиканы социально-экономика эм политика 
жашаууна тири къатышады». Диаспораны оноучусу Бинали Халов 
республиканы Жамауат палатасыны члениди эм регионда мил-
летле аралы эм динле аралы байламлыкъланы кючлеуге жора-
ланнган  ишлени бардырады, дегенди Пакиев.

Обсерваторияны баш телескопун 
орнашдырлыкъдыла

Къарачай-Черкесде Шатджатмаз ёзенде 2,52-метрлик кюз-
гюсю болгъан тау астрономия обсерваторияны альт-азимутлу 
оптикалы телескопуну монтажы башланнганды. Обсерваторияны 
начальниги Пётр Картуновну ИТАР-ТАСС-ны корреспондентине 
айтханына кёре, уллу жюклени ташыучу автомобильлени къаууму 
Францияны Sagem компаниясы ишлеген телескопну «монтиров-
касын» келтиргендиле.

«Специалистле монтаж ишлени башлагъандыла эм механизмни 
сынай турадыла, планда айтылгъанына кёре, жангы телескоп 2013 
жылда ишлеп башларгъа керекди. Ол уллулугъу бла бизни къыра-
лыбызда экинчи прибор боллукъду»,-дегенди Пётр Картунов.

Специалистлени хазырлауну 
игилендирликдиле

Аны юсюнден курорт шахар Кисловодскеде  турист сферада 
ишлерик жашланы бла къызланы 25 тюрлю усталыкъгъа юйрети-
рик «Алые паруса» деген ресурс араны ачылгъанына жораланн-
ган церемонияда айтылгъанды. 

«Бизни крайгъа жыл сайын миллион чакълы бир адам келеди. 
Курортланы мурдору болгъан тёрели медицина бла бирге сервис-
ни къурауну  да уллу магъанасы барды, Кавказны Минеральные 
Воды деген санаторно-курорт комплексине аллай специалистле 
бек керекдиле»,-дегенди Ставрополь крайны курортларыны эм 
туризмни министри Александр Джангиров. 

«Быйыл ресурс ара 650 специалистни хазырларыкъды, келир 
жылда уа андан да кёпню»,- дегендиле ресурс араны ачыугъа 
жораланнган церемонияда.



Картли элни башчысы Георгий жи-
бергенди. Ала бизни жерибизде не 

эсе да, уллу магъанасы болгъан затны 
излейдиле деп. Ызларындан тюш. Из-
легенлерин тапханлай окъуна ёлтюр, 
дегенди… Тилейме Аллах бла. Жарлы 
анамы жюреги жарылып къаллыкъды… 
Не десегиз да, этейим, къолумдан кел-
генича болушайым, ёлтюрмегиз, - деди 
ол, жашланы алларында тобукъланып, 
башын жерге ура.

- Кимсе сен? – деп сорду Солтан.
- Шотама…
- Жашла, Шота айтханнга кёре, Геор-

гий эсе да, бизни ызыбыздан тюшген 
эсе, тынчайырыкъ тюйюлдю. Аны ёл-
тюрюрге керекди неда биргебизге алып 
кетейик. Шота айтханнга кёре, элни 
къыйырында жашайды кеси да, - деди 
Солтан.

- Ай юйюнге игилик, биз мурдарла 
тюйюлбюз да, биреуню Аллах берген 
жанын алып кетерге, - деди Жамал, 
башын булгъай. 

- Алай этмесек, Оллахий, деп айтама, 
ол бизни ызыбыздан атлы аскер бла къу-
уар, - деди Солтан. – Алайды да, не десек 
да, Жамал айтханлай, биз адамлабыз. 
Эштада, ёлтюргенден эсе, биргебизге 
алып кетсек иги болур. Заранлары жет-
мез жерге къутулсакъ, башларына эркин 
этербиз, - деп къошду.

Ол оноу бла ингир ала, Шотаны бир-
гелерине алып, Картли элге атландыла.

Быгъынына бичакъ тирелип тургъан 
Шота эшикни къакъды.

- Кимсе? Не керекди? – деген огъурсуз 
ауаз эшитилди.

Эшик ачылгъанлай, мазаллы Жа-
малны къолуна тюшюп къалды атлам 
этгинчи юйден чыкъгъан киши.

- Бизбиз. Сен Георгиймисе? – деди 
Солтан.

- Сора не?
- Сен бизге керексе.
- Нек?
- Биз былайланы иги билмейбиз. 

Ажашып айланабыз. Бизни ауушха дери 
ашыр, сен жолланы иги билесе дегенди-
ле, - деди Солтан.

- Шотамы айтханды алай? Менден эсе 
ол иги биледи жолланы. Барсын сизни 
бла. Угъай демейме. Мени уа сизсиз да 
ишим бек кёпдю, - деди, ачыуу чыгъа, 
Георгий деген киши.

- Ангыламаймыса, биз не айтханыбыз-
ны? – деди Солтан.

- Шота уста биледи жолланы, дедим 
да! Ол ашырыр, - деди Георгий да, къы-
жырыкълана.

- Жюгюбюз ауурду. Ол да, сен да 
барлыкъсыз бизни бла. Бизге болуша, 
- деди Солтан.

- Бармайма. Айтдым да, – ишим кёпдю 
деп, - деди Георгий.

- Бармаймамы дейсе? Нек? Биз онг-
сузбуз. Адамча тилейбиз. Болуш. Жю-
гюбюз ауурду. Къаллай бир десенг да, 
Шотагъа да, санга да хакъларыгъызны 
берирбиз, - деди Солтан, Георгийни ал-
лына барып.

- Керек тюйюлдю манга сизни хакъ-
ыгъыз. Бармайма дедим да – бармайма.

- Жамал, ангылатчы мынга. Мен айт-
ханнга къулакъ салыргъа сюймейди, 
- деди Солтан.

Эсде тутуу Алтынны шургулу ызы
- Аны уа бусагъат ангылатайым, - деди 

Жамал. Сора сермеп алып, къысды Геор-
гийни богъурдагъын.

Кёзлери чыгъаргъа жетген жигит, ау-
узундан сёз чыгъармай, тыпырдай, бой-
суннганын башы бла билдирди.

- Ай юйюнге игилик, ёлтюрюп къоя 
эдинг да, харипни, - деди Солтан.

- Хо бирда! Оллахий, бек терендеди 
жаны. Энди бек ыразы болуп ашырлыкъ-
ды бизни ауушха дери, андан ары окъуна 
да. Сорчу, - деди Жамал.

Солтан соргъан да этгинчи, Георгий 
башы бла билдирди ыразылыгъын.

- Ауушну ары жанына дери биргебизге 
ала барайыкъ. Сора къайры сюйселе – 
ары барырла, - деди Солтан.

Экинчи кюн ингир ала жетген эдиле 
алтын букъдурулгъан чынар терекни 

къатына.
- Бюгече былайда къалайыкъ. Эрттен 

бла атланырбыз жолгъа. Къолларын, 
бутларын да иги байлагъыз, жукъласынла 
танг атхынчы, - деди Солтан.

- Ай юйюннге игилик, ёлюп къалмаз-
ламы да. Барма къоярмы эдик, - деди 
Жамал.

- Угъай, Жамал. Ала ауушну ары жаны-
на дери бизни бла болургъа керекдиле. 
Андан сора да, ала алтынны кёргенде, 
бетлерине, кёзлерине къарарыгъым ке-
леди, - деди Солтан.

- Алан, сен а не къатыжюрек адамса. 
Шотаны билмейме, Георгийни уа жюрегин 
жарлыкъса, Оллахий, - деди Жамал.

- Барма къой. Ол тюйюлмюдю да Шо-
таны бизни ызыбыздан жиберген, изле-
генлерин тапханлай ёлтюр деп да айтхан. 
Сора, нек жарсыйса аны капекге тиймеген 
жаны ючюн? Ы-ы-ы?

- Ай юйюнге игилик, биз адамлабыз да! 
– деди Жамал.

- Адамлабыз! Адамлабыз! де да тур. 
Ала уа адамла тюйюлдюле, артыкъда 
Георгий эсе да, къан талау эсе да ол, - 
деди Солтан.

Эрттенинде жашла букъдурулгъан жер-
ден алтын токъмакъланы жерге тёкгенде, 
ичи белине дери толу гетен машокчукъну 
ачханларында, Георгийни кёзлери орунла-
рындан чыгъаргъа жетген эдиле, тюп эри-
нин тишлери бла къысып, къанын чыгъар-
гъан эди. Шота да, ауузун ачып, сейирге 
къалып къарай эди жашла артмакъгъа 
жыя тургъан алтын токъмакълагъа.

- Жамал, Ахмат, къарагъыз ол насып-
сызны бетине, Оллахий, шашып къалады, 
- деди Солтан, алтын токъмакъладан би-
рин алып. Сора олтуруп тургъан Георгийни 
аллына барды.

- Сен нек къыжырыкъланаса? Къарачы 
бери! Была Совет Союзну къырал бан-
кыныкъыладыла. Юслеринде СССР-ни 
герблери бла да. Артха къайтыргъа ке-
рекдиле. Ангылаймыса сен аны? – деди 
Солтан.

- Ангылайма сиз телиле болгъанла-
рыгъызны. Бу ырысхы бла къайсы къы-
ралгъа да бараллыкъсыз, патчахла кибик 
жашаяллыкъсыз. Сиз а… Ыспас этерле 
оруслула. Ауузугъузну ачып туругъуз… Ала 
тюйюлмюдюле битеу миллетлени тонагъ-
анла. Къазагъы, Къыргъызы, Азербайд-
жаны, Литвасы, Латвиясы, оруслуладан 
айырылгъан башхалары да къалай айнып 
барадыла, биле болурсуз, эштада. Сиз 
а, къуллары болугъуз да туругъуз аланы. 
Юйреннгенсиз къул болургъа, аламат 
сунуп турасыз аны…

- Оллахий, тюз айтаса, кертиси бла 
да, биз халкъны къулларыбыз, халкъгъа 
къуллукъ этебиз, ма аны ючюн санайбыз 
кесибизни насыплыгъа. Сен айтханча 
этсек да боллукъ эди, ата журту бол-
магъан, къайда болса баш кечиндире 
айланнган адамла болсакъ эди. Биз Ата 
журтубузну дунияда бек сыйлы затха 
санайбыз, анга къуллукъ этебиз, олду 
аны аллында борчубуз, - деди Солтан.

Ауушдан Малкъар жанына ётгенден 
сора Солтан Георгийни къатына 

олтурду.
- Сизде россейли ахча жюрюймюдю? 

– деп сорду.
- Хау. Алыкъа жюрюйдю. Кеси ахча-

бызны – ларини чыгъара кюрешедиле, 
- деди Георгий.

- Орталыкъ айлыкъ иш хакъ къаллай 
бирди сизде шёндю?

- Айлыкъ иш хакъ беш минг сомгъа 
дери жетеди. Андан кёп алгъанла да 
бардыла. Хар адамны ишине кёреди 
хакъ да…

- Эй, картвели, бери кел, - деди Солтан 
Ахмат бла сёлеше тургъан Шотагъа. Ол 
терк жетди.

- Сау болугъуз. Сюйюп, сюймей ашыр-
гъан эсегиз да, ашырдыгъыз бизни чекге 
дери. Туз-гыржын да ашадыкъ бирге. Бу 
уа – иш хакъларыгъыздыла – бешишер 
минг сом, - деди Солтан, ич хуржунундан 
бохчасын чыгъара.

Георгий Солтаннга сейирсинип къа-
рады.

- Георгий, Жамал айтханлай, биз адам-
лабыз. Ёмюрледен бери да биз сизге 
болуша, Гюржю да бизге болуша келген 
халкълабыз. Сельджукладан къоруулар-
гъа къыркъ минг жашыбыз баргъан эди 
къызыбыздан туугъан бийче Тамараны 
тилеги бла сизге. Ала, сельжукланы 
ууатыргъа болушхандан сора да, ара 
шахарны Сочиден Тбилисиге кёчюрген 
эдиле. Андан сора Тамара ол аскерчи-
леге: «Айланыгъыз, кёрюгюз, къалайны 
жарата эсегиз да, алайда орнашыгъыз, 
юйюрлю, юйдегили болугъуз», - деген 
эди. Аланы асламысы Малкъаргъа 
къайтхан эсе да, он минг чакълы бири 
уа сизде къалгъан эдиле. Алайды да, 
къаныбыз да къатышханды. Келсегиз, 
къонакъбайлыкъ этербиз, тёреде бола 
келгенича, - деди Солтан, абызырагъан 
Георгийни, сора Шотаны да къучакълап. 
Жамал бла Ахмат да къучакълашып ай-
ырылдыла Георгий бла Шотадан.

Жарым километр чакълы бир жолну 
баргъандан сора Солтан артха къара-
ды. Аны ызындан Ахмат бла Жамал да. 
Георгий бла Шота жерлеринден тепмей 
къарап тура эдиле. Сора Георгий, аны 
ызындан Шота да чапдыла Солтаннга. 
Муштухул болуп жетдиле.

- Кечгинлик беригиз, жашла. Алгъа 
бир бирге ышаныусузлукъ болгъан эсе 
да, Жамал айтыучулай, биз адамлабыз 
да, Солтан айтханлай, къаныбыз да къа-
тышханды. Келигиз, солугъуз, къаллай 
бир сюйсегиз да, сора барырсыз юйге, 
- деди Георгий.

- Тюз айтады Георгий, - деди Шота да.
- Малкъарда жолгъа чыкъгъандан 

сора артха къайтмайдыла – ол ырысды. 
Сау болугъуз. Къонакъгъа уа келмей 
къалмагъыз, сакълап турлукъбуз, - деди 
Жамал…

ХУЧИНАЛАНЫ Ануар.

Специалист юйретеди

- Светлана Юрьевна, аш 
орун-чеги трактны орган-
ларыны ауруулары бла 
байламлы специалистлеге  
барыргъа керек болгъанын 
ангылар ючюн, адам не 
затны сезерге керекди?

- Аш орунну-ашхынны 
тийресинде ауурлукъ, къый-
нагъан, ачытхан зат эс-
леннген эсе, ол заманда 
врачха барыргъа керекди. 
Ол ашагъынчы, ашагъан-
дан сора да, аны бла бирге 
уа не заманда ашагъанынга 
кёре да болмай, аурутургъа 
боллукъду. Изжога (сарыу-
унг кесиу) къыйнай эсе, азы-
ракъ ашагъанлай окъуна, 
аш орунунг толуп къалгъан-
ча кёрюне эсе, специалист 
бла кенгеширге керекди. 
Симптомла кёпдюле, про-
филактика да хар саусузгъа 
энчи халда башха-башха 
болургъа тийишлиди. 

Дагъыда бир затха эс 
бурурчады. Алгъын аш орун-
чеги аурууну жаз башында 
бла кюз артында къыйыннга 
айланнганыны юсюнден ай-
тыучу эселе, бусагъатда уа 
специалистле ол зат къыш 
кезиуде да терк-терк эслене 
тургъанын белгилейдиле. 
Ол а, баям, осал качестволу 
ашарыкъланы хайырланыу 
эмда къургъакъ, консерва 
ашарыкъла, чипсала, па-
кетикледе хазыр шорпала, 
шорпалы кубикле, дагъы-
да башха аллай затла бла 
адамла кёбюрек кюрешген-
лери бла байламлыды. Ала 
уа, аш орунну бузгъандан 
сора да, ётню, ашхын тю-
бюндеги безни да аурута-
дыла. Сизни аш орун-чеги 
трактыгъызда бир тюрлю 
ауруу табылгъан эсе, аш 
ашауну бу низамын къаты 
тутаргъа керексиз: туура-
лып, ууакъ этилген азыкъны 
кюннге 5-6 кере ашаргъа, 
бир кереге 200-300 грамм. 
Аллай саусузлагъа аз да ач 
болургъа жарамайды. 

- Арыкъ болур ючюн 
диета уа керти да къоркъу-
улумуду?

- Адамны чархында бол-
гъан затланы (веществола-
ны) алышыныулары бузул-
гъан эселе, артыкъ ауурлугъ 
а (семизлик) кёп кезиуледе 
аны бла байламлыды, къал-

Онжети сабий ёсген Афа-
шаговланы юйюрлерини 
юсюнден эшитмеген Къа-
барты-Малкъарда хазна 
адам болмаз. Галим бла 
Валентина, жаннетли бол-
сунла, жашларын бла къыз-
ларын ариу къылыкълы, таза 
ниетли ёсдюргендиле. Мен 
аны бош алай угъай, билип 
айтама. Аладан бири Теку-
ланы келинлериди. Люся 
бизге келгенли къашларын 
тюйюп бир да кёрмегенбиз, 
юйге кирсе- тёгерек жарыр. 
Гитчеге-гитчеча, уллугъа-ул-
луча болуп, жумушакъ сёле-
шир, жапсарыр сёзле табар. 
Башха затны къояйым да, 
тукъумубузгъа эки ариу да, 
акъыллы да жаш табып 
ёсдюргенини не багъасы 
барды. Муратчыкъ мебель 
къурашдырыу жаны бла 
устады, Алийчиг а – техника 
илмуланы кандидатыды.
Жууукъну, ахлуну багъалай 
билген адепли жашла.

Келинибизни къарындаш-
лары, эгечлери да ма алай 
игидиле. Тукъумубузну не 
къууанчына, не бушуууна 
къатышмай къалмайдыла. 
Мен аталарын иги танымай-
ма, ол эртте ёлгенди, анала-
ры Валентина Шурдумова 
уа, ариулугъун уллайгъанда 
да тас этмеген аллай ти-
ширыу эди: ингиликлери 
кетмеучю чыммакъ бети, 
къап-къара кёзлери, къаш-
лары. Кеси да, сабыр-сабыр 
сёлеше, ауазын бир заманда 
кётюрмез эди. Уллу жашы 
Борис ёлгенден сора аны 
саулугъу биле-биле тозурагъ-
ан эди.

Ала эртте юйюрлю бол-
гъан эдиле- бирине 20,баш-
хасына 16 жыл толгъан ке-
зиуде. Галим Заюково элде 
айырмалы жашладан бири 
болуучусун эллилери бюгюн 
да айтадыла. Ансыз бир той 

да бардырылмагъанды, жыр-
лагъан, тепсеген да бек ариу 
этгенди. Ол ортагъа чыкъса, 
башхала тепсерге чыгъаргъа 
базынмай эдиле. Сабыр акъ-
ыллы, оюмлу, адетни, намыс-
ны билген адам болгъаны 
себепли анга уллу,гитче да 
бек хурмет этгендиле, тойда 
да таматалыкъны хар заман-
да  анга буюргъандыла. 

Галимге къарап, кёп къыз 
ахтына эди, алай ол а назик, 
иш кёллю Валентинаны сай-
лагъанды.

- Ала бир бирлерин бек 
сюйгендиле,- дейди Люся.- 
Бир бирге сакъ болуулары, 
къайгъырыулары, хурмет эти-
улери, иш кёллюлюклери бла 
бизге дайым да юлгю эдиле. 
Андан болур бир бирибиз, 
саулай юйюр  ючюн жууаплы 
болгъаныбызны эртте сезген 
эдик. Эриннген дегенни бил-
мейбиз. Гитчеликден окъуна 
атабызгъа, анабызгъа мал-
лагъа къараргъа, бахчада 
ишлерге да болушханлай 
тургъанбыз. Хар бирибиз да 
бирер жумуш тамамлай эдик.

Сабийле аталары,аналары 
айтырыкъларын да асламы-
сында сормай, къарамла-
рындан билип къоя эдиле. 
Сёз ючюн, Галим унму, кар-
тошму келтиреди, машинаны 
ичинде аланы ахырына дери 
къотармай эсе, сабийле биле 
эдиле ол аланы къолайсыз 
юйюрге элтип берлигин. Не 
уа итге, ийнекге аш бермей 
унутуп бир да къойма, Галим 
аны ит аллына чапханлай, 
ийнек да ауазын эшитип 
ёкюргенлей билип къоя эди. 
Иш хакъ алса уа, аны юй 
бийчесине угъай, сабийлеге 
юлешиучю эди, ала элтип 
аналарына берликлерин би-
лип.

- Юйде ахчаны юсюнден 
сёз бармаучу эди. Ол же-
тишмейди, бу жокъду, деп 

тарыкъгъан, даулагъ-
ан да болмагъанды,-
дейди Люся. 

Хар ата, анача, Галим 
бла Валентина да ба-
лалары ахшы адамла 
болуп ёсерлерин, бирер 
усталыкъгъа юйренир-
лерин, къысхасы, жа-
шауда жерлерин табарларын 
сюйгендиле. Баш иеси ёл-
генден сора Валентинагъа 
къыйналыргъа тюшгенин 
айтып ангылатыр кереклиси 
да болмаз.Алай эсли ана, са-
бийле кёп болгъанлыкъгъа, 
аланы хар бирине да энчи 
эс бурургъа заман тапхан-
ды, кимге не затха фахмусу, 
хунери да болгъанын билген-
ди, анга кёре айнытыргъа да 
кюрешгенди. Кийимлени да 
хар бири сюйгенча сайлап 
алгъанды. Азыкъны окъуна 
барысына да бирча этмей 
эди. Дагъыда балачыкъла-
рыны юслери, башлары таза, 
тизгинли болурларына бек 
къайгъыргъанды. Ол жаны 
бла школда аланы юлгюге 
келтирселе, къууана эди.

- Мен биз орамда бош 
айланып, хыли этгенбиз деп 
билмейме,-дейди Люся.-
Хар керегибизни да тапхан-
лыкъгъа, школда окъугъан 
заманыбызда окъуна иш-
леп, юйге ахча келтирирге 
кюрешгенбиз. Сёз ючюн, 
къарындашым Юра  жетин-
чи классда окъугъанында, 
юйлени ичлерин, эрменли-
леча, акълап башлагъан эди. 
Гитче къарындашларымы да 
анга юйретгенди, жашауда 
хар зат да керек болады деп. 
Студент заманында уа кече 
вагонладан жюкле къотарып 
тургъанды. Ахча бек керек 
болгъандан угъай, атабыз-
гъа, анабызгъа женгилирек 
болсун деп.

Аталары бла аналары ёл-
генлеринден сора юйюр-

де таматалыкъны абадан 
жашларындан бири - Юра 
боюнуна алып, къалгъан-
ланы ызындан тизеди. Ол 
ауур жюкдю, уллу жууаплы-
лыкъны, тёзюмлюлюкню, 
эслиликни да излеген. Хар 
бирин да ата-анача къа-
лай ангылагъын. Сорур, 
кенгешир адамынг а жокъ. 
Къууанчмы, бушууму бола-
ды-барысын да жыяргъа 
бирикдирирге, адетде жю-
рюгенни этерге, энди жангыз 
кесинге угъай, бирсилеге да 
оноу этерге, алагъа къайгъы-
рыргъа керекди. «Жашауда 
аз зат болмайды, -дейди 
Юра, - игиликге, аманлыкъ-
гъа да тюберге тюшеди. Хар 
эгечими, къарындашымы да 
къайгъылары, къууанчлары-
меникиледиле. Ала къууана 
эселе - мен да къууанама, 
мудахлансала - мен да мудах 
болама. Аны себепли, онгум 
да болуп тургъанлай, мен 
мындан тышына кеталмагъ-
анма. Манга атамы, анамы 
да юлгюлери кюч-къарыу бе-
редиле. Атамча, анамча, не 
тюрлю болумлада да адам-
лыкъ даражаны тюшюрмез-
ге кюрешеме. Алай алагъа 
уа жеталмайма. Ёсюп келген 
жашымда атамы, анамы да 
ышанларын эслесем, бек 
къууанама».

Галим бла Валентина да 
сабийлери бир бирден айы-
рылмай, биригип жашасала 
сюе эдиле да, ма бюгюн, бю-
гече да алай болуп келеди.

ТЕКУЛАНЫ Хауа. 

Огъурлу юйюр
ёсдюргендиле

лай диета да анга болушал-
лыкъ тюйюлдю, жаланда 
хата келтирликди. Бек арыкъ 
болуу а аш орунну алашагъа 
тюшюрюрге (опущение же-
лудка) боллукъду, ол заман-
да уа саусузла энишге ий-
илген кезиулеринде окъуна 
тапсызлыкъны сезерикдиле. 
Айхай да, семиз, ауур адам-
ла арыкъ болургъа керек-
диле, нек дегенде аланы ол 
семире барыулары бла бирге 
аш орунларында тюрлю-
тюрлю ауруула чыгъаргъа 
боллукъдула, алай бу зат 
жаланда врачны кёз-къулакъ 
болууу бла бардырылыргъа 
тийишлиди. 

Битеу алып айтханда уа, 
азыкъны тюз эмда тап ашай 
билиу-адамгъа тюрлю-тюр-
лю ауруула азыракъ тиер-
лерине, аладан  тынчыракъ 
къутулуруна себеплик этеди. 
Аш орун-чеги эм башха ауру-
уланы комплекс терапиясы-
ны къыйматлы компоненти 
- багъыу магъананы тутхан 
ашарыкъды. Артыкъ ашауну, 
оздуруп тазаланнган (рафи-
нированный) продуктланы 
хайырланыуну, аз жюрюп, аз 
къымылдап, тапсыз жашау 
этиуню хатасындан адам-
ланы арасында семизлик, 
атеросклероз, бал туз диа-
бет эм башха ауруула иги да 
жайыла баргъанлары бел-
гиленеди. 

Аны себепли азыкъ ашауну 
юсюнден шёндюгю илмуда 
баш магъана ашарыкъла-
ны хар тюрлюсюнден да 
аз-аздан ашауну концепци-
ясына бериледи. Адамны 
чархында затланы бла кюч-
ню (энергияны) алышыныу-
ларыны юсюнден жангы кёз 
къарамны мурдорун да ол 
тутады. Алай болмаса уа, 
татыусуз, керекли затлары 
жетишмеген, алиментар-
ный - деп айтылгъан ауруула 
айныйдыла. Тюрлю-тюрлю 
аш-азыкъ затла (вещество-
ла) эмда кюч (энергия) жаны 
бла адамны чархыны излеми 
ол тиширыу неда эр киши 
болгъанына, жыл санына, 
этген ишине (кёп неда аз кюч 
къоратханына) кёрелигин 
белгилерге керекди. 

-Адам аш-азыкъдан уу-
ланнган эсе, бек алгъа не 
этерге керекди?

- Ашарыкъдан токсикация 
башланнган эсе, бек бирин-
чи, аш орунну жуууп таза-
ларгъа керекди. Аны юйде 
этерге боллукъду. Крандан 
келген суудан ичалгъанынг 
чакълы бир ичип, эки бар-
макъны тамакъгъа сугъуп, 
къусаргъа, бу процедураны 
аш-орундан таза суу кел-
гинчи бардырыргъа керек-
ди. Алай врачха да бармай 
жарарыкъ тюйюлдю. Аллай 
кезиуледе хайырланыучу 
дарманладан бек игисине 
энтеросгель саналады. Аны 
бла багъыуну курсу ууланы-
уну къыйынлыгъына неда 
женгиллигине кёре барды-
рылады. 

- Аш орунунда тапсыз-
лыкъны сезгенлени бары-
сына да аланы кёллери 
жарыкъ жууукълары хар 
сагъат сайын телевизор-
ланы экранларындан ме-
зимге жетген жокъду деп 
тургъанларына уа специ-
алистле къалай къарай-
дыла?

- Мезим-форте, кертиси 
бла, бек иги дарманды. Ол 
адамны ичинде ашарыкъ-
ны теркирек эритеди эмда 
къарында ауурлукъну бла 
тапсызлыкъны кетереди, 
саусузла аны тынч кётю-
редиле. Кёбюсюнде, аны 
башха дарманла бла бирге 
ичиредиле. Галстена да 
бек иги дарманды. Биз аны 
кесибизни поликлиника-
да хайырланып тургъанлы 
иги кесек болады, мен аны 
алайлыгъына толу ышанды-
рама. Ол кеси да бауурну, 
аны структурасы тап иш-
леп туруруна иги себеплик 
этеди.

Кёпле, кеслерини сау-
лукълары не халда  болгъа-
нын билмей, контрольсуз 
ичип тургъан эссенциале 
алай хайырлы тюйюлдю.Бу 
дарман саусузлагъа аланы 
ётлери кетерилген заманда 
бауурлары тап ишлеп турур 
ючюн бериледи. Башха  ке-
зиуледе уа аны контрольсуз 
ичиу ётню (жёлчь) кетерин 
тыйып, анда ташланы къура-
лыуларына себеплик этеди. 
Саусузну ётюнде алыкъа 
юзмез окъуна бар эсе, бу 
дарманны ичгенден сора 
терк окъуна ташла къура-
ладыла. Алгъаракълада 
бизге аллай бир саусуз кел-
генди, эссенциалени ичип 

тургъаны ючюн аз заманны 
ичинде аны ётюнде тёрт таш 
къуралып. 

- Бусагъатда аш орун-чеги 
трактда къаллай ауруула 
кёбюрек эсленедиле?

- Ала бек алгъа панкреа-
титле бла холециститледиле. 
Бауурну жау басхан дис-
трофиясы, айтыргъа, битеу 
барысында да тюбейди. Бу 
ауруу бауурну структурасын 
тюрлендиреди, ол заман-
да бауурну бирикдириучю 
шаугют бла бирге уллугъа 
айланнганы эсленеди, ол 
а фиброзгъа бирикдири-
учю органны шаугютюню 
алышыныууна келтиреди. 
Аллай ауруу сау этилмесе, ол  
циррозгъа айланыргъа бол-
лукъду. Бу аурууну бек би-
ринчи белгилери: онг быгъ-
ынны тюбюнде ауурлукъ, 
тапсызлыкъ (дискомфорт), 
кюйдюргенча этип ачытыу, 
ауузну ичинде ачылыкъды. 
Айхай да, хар саусузгъа, 
аурууну хар бирине да энчи, 
башха-башха къараргъа ке-
рекди. Алайды да, ауруу-ол 
тюнгюлтюп къоюу тюйюлдю. 
Бусагъатда артыкъ багъа 
болмагъан бек иги дарманла 
бардыла, ол да аз магъана-
ны тутмайды, ала бу тюрлю 
ауруугъа тынгылы багъаргъа 
онг бередиле.

- Аш орун-чеги трактны 
функциялары бузулуп, кё-
бюсюнде кимле ауруйду-
ла, жаш адамламы огъесе 
къартламы?

- Жыл санларына кёре 
юлешгенде, ауругъанланы 
барысыны саны бир кибикди 
дерге боллукъду. Жаланда 
жаш адамла врачлагъа терк-
терк жюрюрге сюймейдиле. 
Сёз ючюн, кёп болмай мен-
ден экижыллыкъ сабийге 
къарарымы тилегендиле. 
Анамнезде (прогнозда) не 
гепатит неда башха ауруу-
ланы чыгъарырча шартла 
болмагъанлыкъгъа, аны 
баууруну структурасында 
тюрлениуле бар эдиле. 

- Гепатит ауруу бла бай-
ламлы хал а къалайды?

- Бу ауруудан ауругъан-
ла да кёп бола барадыла, 
бегиракъда С гепатитден. 
Санитар службаланы бизге 
келген билдириулеринден 
аллай саусузланы  саны ёсе 
баргъаны чертилинеди.

Ушакъны АЛИКАЛАНЫ 
Владимир бардыргъанды.

Азыкъны тап, тюз ашай
билсенг, азыракъ аурурукъса

«Чай эм чай бла байламлы культу-
ра» деген ат бла кёп болмай КъМР-ни 
Миллет библиотекасында тюбешиу 
болгъанды. Аны директоруну орунба-
сары Александра Арзанунц ачханды 
эм бардыргъанды. Ол чай, кофе, какао 
бла бирге битеу дунияда да бек белгили 
суусап, ичги болгъанын белгилегенди. 
Чай культураны тарыхындан айта, аны 
туугъан жери Къытай болгъанын, бу 
ичгини ёсдюрюуде анда уллу иш этил-
генин, дуниягъа жайылыуунда да къы-
тайлыла биринчилей къалгъанларын 
чертгенди.

 Алып айтханда уа, бу культураны 
тамырлары мындан юч минг жыл ал-
гъагъа кетедиле. Ол къадар заманны 
ичинде, сёзсюз, чай ичиу тюрленмей 
къаллыкъ тюйюл эди. Къытайлыланы 
белгилегенлерине кёре уа, чай ичерден 
алгъа ким да медитация бардырыргъа 
хазыр болургъа керекди. Бюгюнлюкде 
ол тёре къалып, чайны хазырлау, ичиу 
церемониясы иги да тюрленнгенди. 

Алай, не десек да, чай ичмеген хазна 
адам къалмайды. Ол заманда аз бол-
са да, бир къауум шартха эс бурсакъ 
хайырлыды. Аны юсюнден хапарлагъ-

андыла тюбешиуде 
къонакъла, библио-
текачыла да.  Къо-
накъланы санында 
уа ВГТРК «КБР» 
каналыны «Сегод-
ня в меню» деген 
бериуню бардыр-
гъан Сергей Ба-
харев, Светлана Бабич да бар эдиле. 
Сергей, кёп къыраллада болуп, аланы 
аш – азыкълары, ичги затлары бла да 
иги шагъырейди. 

Светлана Амурбиевна ал жыллада 
библиотекада ишлегенди. Бюгюнлюкде 
уа чай бла байламлы чынтты профес-
сионалды, аны юсюнден кёп сейир зат 
биледи. Ол, бу ичгини сортларына эс 
буруп къоймай, аны къалай тюрлю ха-
зырларгъа кереклилигин да айтханды. 
Жашил, къара чайла да алагъа кирген 
хайырлы веществола бла айырмалы-
дыла. Жашилни бал бла ичселе игиди. 
Ол адамны чархын осал аурууладан, ол 
санда ракдан да сакълайды. Аны иче 
тургъанла инсультдан, инфарктдан да 
къутулургъа боллукъдула. Жашил чайны 
экинчи, ючюнчю кере чыкъгъаны да 

игиди. Бир стаканны 
ичгенлей, чайникге 
дагъыда суу къоша-
дыла. 

К ъ а р а  ч а й н ы 
къыздыргъанлары 
ючюн тюрленеди 
бети ансы, ол да жа-
шилча ёседи. Анга 
башха хансланы, кё-
гетлени да къоша-
дыла. Ол асыры кёп 
тюрлю сортха юле-
шиннгенден, санап 
чыкъгъан окъуна 
къыйынды. Аланы 
санында арт жыл-

Чай эм чай бла
байламлы культура 
къайдан чыкъгъанды?

ТЮБЕШИУ

лада эришиуледе хорлагъан «Танец 
дракона», «Солнечная долина», «Чай 
императора» дегенлени эм башхаланы 
белгилегендиле. 

Библиотеканы ишчиси Фарида 
Срукова, чайны тарыхыны юсюнден 
лекция этип, аны бюгюнлюкге къалай 
тюрлю жетгенин да хапарлагъанды. 

Чай Къытайдан сора Индияда, Ан-
глияда да миллет ичгиге айланнганды. 
Анда ол культураны юсюнден а Мари-
на Бештоева билдирген эди. 

Кёпле чайны дарман орунуна иче-
диле. Не хайыры, хатасы барды аны? 
Созайланы Хаулат кесини сёзюнде бу 
соруулагъа жууап бергенди. 

Хар замандача, бу темагъа аталып, 
библиотекада «Традиции чаепития» 
деген ат бла сейир кёрмюч да иш-
легенди. Анда болгъан литература, 
суратла да чай культураны жашырын-
лыкъарын ачхандыла. Мында болгъан 
белгили оруслу художник Кустодиевни 
чай иче тургъан тиширыулары кимни 
да алагъа къошулургъа чакъыргъан-
чадыла. Ары келген студентле, лектор-
лагъа тынгылагъандан сора да, анда 
болгъан самоварлагъа сейирлерин 
жашырмагъандыла, хар тюрлю чайны 
къалачла бла сюйюп ичгендиле.

Къонакълагъа соруула берип, тю-
бешиуге келирге заман тапханлары 
ючюн да библиотекачыла, окъуучула, 
студетле да ыразылыкъларын билдир-
гендиле.

МАХИЙЛАНЫ Азиза. 

Ахыры. Аллы газетни
209-чу номеринде чыкъгъанды.

Картли элни башчысы Георгий жи-

лыкъарын ачхандыла. Мында болгъан
белгили оруслу художник Кустодиевни 
чай иче тургъан тиширыулары кимни 
да алагъа къошулургъа чакъыргъан-
чадыла. Ары келген студентле, лектор-
лагъа тынгылагъандан сора да, анда 
болгъан самоварлагъа сейирлерин
жашырмагъандыла, хар тюрлю чайны 
къалачла бла сюйюп ичгендиле.

Къонакълагъа соруула берип, тю-
бешиуге келирге заман тапханлары 
ючюн да библиотекачыла, окъуучула, 
студетле да ыразылыкъларын билдир-
гендиле.

МАХИЙЛАНЫ Азиза. 

-

…

Бюгюн бизни сорууларыбызгъа Нальчикде 1-чи но-
мерли поликлиниканы гастроэнтерологу С.Ю. Локова 
жууап береди.

Чай ичерге хаппа-хазырдыла.Чай ичерге хаппа-хазырдыла.

Светлана Бабич мастер-класс бардырады.Светлана Бабич мастер-класс бардырады.



Номерге графикге кёре
 19.00 сагъатда къол салынады.  

20.00 сагъатда къол салыннганды 

Грек-рим тутушуу

4
ФУТБОЛ

Футболдан миллет лига-
ны 17-чи турунда Нальчикни 
«Спартагы» Калининградда 
ол жерли «Балтика» бла тю-
бешгенди. Жарсыугъа, бизни 
футболчуларыбыз бу оюнну 
0:1 эсеп бла хорлатхандыла. 
Матчда жангыз голну Алексей 
Вишняков ургъанды. Андан 

Абу-Дабиде Олимпиададан 
сора дзюдодан Гран-при эри-
шиуле ётгендиле. Россейден 
ары алты адам къатышханды-
ла. Аладан ючюсю Къабарты-
Малкъардан эдиле.  Спортчула 
ОАЭ-дан тёрт алтын эм бир 
кюмюш майдал келтиргендиле. 
Ала белгили тренер Эцио Гам-
баны къолунда  жарау этедиле. 

Россейден баргъан спортчу-
ладан экиси - Беслан Мудранов 
(60 кг) бла Мурат Кодзоков 
(73кг) - алтын майдаллагъа 
тийишли болгъандыла. Алагъа 
берилген саугъаны ёлчеми 150 
минг доллар болгъанды . 

Дагъыда Кирилл Вопросов 
(90кг) бла Сергей Самойлович 
да (100кг) биринчи жерлеге 
чыкъгъандыла.  Сиражудин Ма-
гомедов (81кг) кюмюш майдал 
алгъанды. Бу жол Абу - Дабиде 
эришиуледе Алим Гаданов 
(66кг), жарсыуугъа, бешинчи 
жерни алгъанды. 

Ауурлукълары аз болгъанла-
ны санында Европаны чемпи-
ону Беслан Мудранов (60кг), 
биринчи тутушууунда узбекли 
Урозбаевны, экинчи кере брази-
лиячы Сантосну хорлагъанды. 
Финалда уа гюржюлю дзюдочу 

Элбрус районну Специали-
зацияланнган сабий-жаш тёлю 
спорт школну келечилери 1997-
1998 жыллада туугъанланы 
арасында грек-рим тутушуудан 
Къабарты-Малкъарны Наль-
чикде бардырылгъан бирин-
чилигине къатышхандыла. Ол 
эришиуледе аладан оноулан 
алчы жерлеге тийишли бол-
гъандыла. 

Биринчи жерни Тырныауузну 
5-чи номерли  гимназиясында 
окъугъан Аскер Тлизамов ал-
гъанды. Экинчини Локияланы 
Эльдар бла Газаланы Эльдар 
алгъандыла. Жашла экиси да 

РФ-ни УФСИН-ни Къабарты-
Малкъарда окъуу арасында 
учрежденияны 36 жаш ишчиси 
уголовный-толтуруучу система-
ны ветеранларыны, управлени-
яны башчыларыны алларында 
законнга эм халкъгъа керти 
болургъа ант этгендиле. Ала 
юч айны уголовный-толтуруучу 
законодательствону окъугъан-
дыла, не жаны бла да хазыр-
ланнгандыла.

Аланы бу магъаналы болум 
бла управленияны башчысы-
ны орунбасары, ич службаны 

Кюз артында, сууукъла келе баш-
лагъанлы, адамла юйлерине жылыу 
бериучю приборла алыргъа кириш-
генлери хакъды. Алай кёпле аланы 
хайырланыу жорукъларына тийишли-
сича эс бурмайдыла. Аны хатасындан 
ажымлы ишле боладыла.

Статистика шартлагъа кёре, арт 
юч жылны ичинде республикада от 
тюшюуден чыкъгъан хатаны 80-ни 
жылыу берген приборла тюз хайыр-
ланмагъанлары неда ала жараусуз 
болгъанлары бла байламлыды. Ол 
ёртенледе уа юч адам ёлгенди, 12 
адам жаралы болгъанды, 20-гъа 
жууукъ фатар эм энчи юй кюйген-
ди. От тюшюуге бек къоркъуулу зат 
а - къолдан ишленнген печьледиле. 
Аланы от жаннган жерлери ачыкъ 
болгъанын эсде тутаргъа керекди. 

Къыркъ жыл мындан алгъа, 1972 
жылда кюз артында, СССР-ни 

эм Канаданы хоккейден жыйымдыкъ 
командалары 8 матчдан къуралгъан 
Суперсерияны ойнагъан эдиле. Алай 
6 жыл андан алгъа совет хоккейчиле 
канадачыланы 15:4 эсеп бла хорлагъ-
анларыны юсюнден алай кёп адам 
билмейди. Ол тюрлю иш Монреаль-
да неда Москвада угъай, къыйыр 
Калинин шахарда болгъанды. Ол 
шахарны шёндюгю аты Тверьди. 
Бу оюнну юсюнден кинохроника эм 
суратла сакъланмагъандыла (ол 
жашырынлыкъгъа салынып къал-
гъан эди). Алай «Комсомолка» ол 
заманда буз майданда болгъан уа-
тыу сермешни шагъатларын эм анга 
къатышхан бир-бир хоккеистлени 
тапханды.

Айтхылыкъ тренер Анатолий Та-
расов канадачыла бла сермеш-

ни бардырыргъа бир ненча жылны 
умут этип тургъан эди. Болсада, ол 
тюбешиуню къурар ючюн, алгъа 
кючню сынаргъа, оюнну барды-
рыргъа керек эди. Хау, аллай оюн 
болгъан эди, алай ол жашырын-
лыкъда сакъланып тургъанды, аны 
кезиуюнде ачыкъланнганыча, бу 
оюнну чыгъаргъан башламчыладан 
– канадачыладан - жаланда къы-
лыкъ магъанабызны угъай, аланы 
сопакъларгъа къолубуздан келгенин 
да кёргюзтгенбиз. Андан сора уа 
Тарасов огъаргъы къуллукъчуладан 
Алланны Кубогуну иеси – Канадада 
любитель клубланы араларында эри-
шиулени «Шербук Биверс» («Бобры 
Шербука») ючюн эришгенлерини 
чемпиону бла тюбеширге эркинлик 
алгъан эди. 

Бизни хоккеистле ол сермешде, 

Гол ийгенден сора нальчик-
чиле кеслерин алгъа атадыла, 
иги кесек заманны къонакъ-
байланы къабакъ эшиклерини 
къатына къысханлай турадыла. 
Алай андан хайыр чыкъмайды, 
футболчула солургъа кетедиле.

Матчны экинчи жарымында 
спартакчыла топну къонакъ-

Матчда ол кюн бу футболчула 
ойнагъандыла: 

«Балтика»: Колинько, Рытов, 
Зимулька, Чиркин, Гацко (Крюч-
ков, 89), Волков (Каленкович, 
85), Плопа, Стоцкий, Зюзинс 
(Левшин, 74), Вишняков (Джа-
тиев, 90), Вотинов.

«Спартак-Нальчик»: Кочен-
ков, Чернышов, Багаев, Джудо-
вич, Засеев, Шогенов, Татарчук 
(Гошоков, 68), Рухаиа (Коронов, 
76), Замалиев, Захирович, До-
рожкин.

«Балтика» берилген
онгну ычхындырмагъанды

Сары карточкаланы: Чир-
кин, 43; Волков, 61; Захирович, 
17; Замалиев, 90- чы минутла-
да алгъандыла.

Чемпионатда башха коман-
дала былай ойнагъандыла: 
Химки – Торпедо М 2:4, Томь 
– Салют Бл 2:0, Сибирь – Вол-
гарь 1:0, Уфа – СКА-Энергия 
1:1, Шинник – Урал 1:1,Ротор 
-Петротрест 2:0, Нефтехимик 
– Енисей 1:0.

Х. АЗРЕТОВ.

СКФО-ну биринчилигине
айырылгъандыла

Папинашвилини 30 секундну 
ичинде къытханды.  

Европаны чемпионатыны кю-
мюш призёру Мурат Кодзоков 
(73кг), Лондонда бардырылгъан 
Олимпиада оюнланы кюмюш 
майдалын къытхан венгрли 
Унгварини хорлап, Гран-прини 
алтын майдалын алады. 

Саулайда бу эришиулеге 27 
къыралдан 131 спортчу къа-
тышхандыла. Команда зачётда 
россейлиле, Бразилиядан бла 
Франциядан онглу болуп, би-
ринчи болгъандыла.

27-28-чи октябрьде Брази-
лияны Сальвадор шахарында  
жыйымдыкъ командаланы 
чемпионаты бардырыллыкъды. 
Россей ол сыйлы эришиулеге 
тиширыу эм эр киши коман-
даланы кёргюзтюрюкдю. Эси-
гизге салайыкъ, эр кишиледен 
къуралгъан команда 2006 жыл-
да дунияны чемпионатында 
кюмюш майдал алгъан эди. 
2008-2010 жыллада дунияны би-
ринчилигинде уа доммакъ май-
далгъа тийишли болгъанды.

КъМР-ни Спорт, туризм
эм информация министер-
ствосуну пресс-службасы.

Абу-Дабиден -
алтын майдалла бла

Жаш специалистле
ант этгендиле

Аллай приборну юсюне жууукъ жерде 
кийим тагъаргъа, быстыр жаяргъа 
жарамайды.

Дагъыда быллай бир шартха эс бу-
рургъа тйишлиди: бек кючлю электро-
приборну хайырланыу да къоркъуулу-
ду. Нек десегиз кёп фатарланы, юй-
лени ток жюрюген жиплери эскидиле, 
ала уллу ауурлукъну кётюраллыкъ тюй-
юлдюле. Приборлагъа жууукъ жерде 
мебель, терезе жабыула, жанаргъа 
къоркъуулу затла болмасынла. Артыкъ-
да бег а жылыу берген приборланы 
жууулгъан быстырланы къурутургъа 
хайырланыучу болмагъыз.

Юйюрде гитче сабий эм уллайгъан 
адам бар эсе, жылыу берген агре-
гатланы башлары жабыкъ болургъа 
керекдиле. Розеткада 2-3 приборну 
бирден жандырыргъа керек тюйюлдю. 

Электроприбор жана тургъанлай къо-
юп кетерге неда гитче сабийлеге анга 
сакъ болууну буюрургъа жарамайды.

Бу биз эсгертген затланы сан этме-
генлей сизге от къыйынлыкъ келген 
болса уа, бир такъыйкъаны бошуна 
жибермей, бизге сёлешигиз. Андан 
сора уа юйде сабийлени, къартланы 
къоркъуусуз жерге чыгъарыргъа 
ашыгъыгъыз. Ток, газ жанмазча 
этигиз. Къолугъуздан келсе, болгъан 
онгланы хайырланып, отну ёчюлтюр-
ге кюрешигиз. Алай эталмасагъыз а, 
мекямдан тышына терк чыгъыгъыз. 
От ёчюлтюучюле келселе, алагъа 
мекямда къалгъан адам бар эсе, 
эсгертигиз.

КъМР-де От тюшюуге
къажау къырал-служба.

От

Сакълыкъны унутургъа жарамаз

1  Томь                          16      11  3      2        32–18      36
2  Урал                               16      9  5      2        34–11      32
3  СКА-Энергия                16      8       6      2        20–11      30
4  Спартак Нч            16      8     3      5        14–13      27
5  Балтика                         16      7       5       4       17–15      26
6  Ротор                             16       7      4       5       13–12      25
7  Нефтехимик                 16       7      4       5        22–19     25
8  Сибирь                          16       7      4       5       19–17      25
9  Уфа                               16       7       3       6       17–18      24
10  Енисей                          16       5       5       6       15–16      20
11  Торпедо М                     16      4       7       5       14–18      19
12  Петротрест                   16       5  3       8        16–22     18
13  Волгарь                         16       3      7       6        11–17      16
14  Шинник                         16       3  5       8       11–19     14
15  Салют Бл                      16       3   5       8        10–18     14
16  Металлург-Кузбасс      16       3       3      10       8–16      12
17  Химки                          16       1   4       11       11–24     7

Футболдан миллет лиганы 17-чи
турдан сора турнир таблицасы

     Командала О.     Къ.    Тб.     Х.           Т.       О.    

сора эки команда да не бек 
кюрешген эселе да, эсепни 
тюрлендиралмагъандыла. 

Оюнну юсюнден айтханда, 
аны «Балтика» чабыууллукъ 
этип башлагъанды. Ала бир-
бири ызындан «Спартакны» 
къабакъ эшиклерини къатын-
да къоркъуулу кезиуле къу-
райдыла. Бир кесекден бизни 
футболчуларыбыз, эс жыйып, 
топну къонакъбайла таба кё-
чюредиле эм аланы жанында 
ойнап тебирейдиле. «Балтика» 
биягъы оюнну «Спартакны» 
жанына кёчюреди. Айтханы-
бызча, Вишняков, оюнну 21-чи 
минутунда къабакъ эшиклери-
бизге жууукълаша келип, топну 
тап жарашдырып, сетканы 
ичине кийиреди. 

байлагъа бермей кёп тутхан 
эселе да, къоркъуулу кезиулени 
уа къонакъбайла асламыракъ 
болдургъандыла. Максим Во-
тинов 53-чю минутда бизни 
голкиперибиз Коченков бла бет-
ден-бетге чыгъады, алай ахыр 
кезиуде ол болалмай къалады. 
Оюнну 58-чи минутунда да 
спартакчыланы къабакъ эши-
клерини къатында болгъанды 
аллай кезиу. Андан сора бизни 
футболчуларыбыз эслеп, бир 
бирни ангылап, къуралыулу 
бардыргъандыла тюбешиуню 
къалгъан минутларын.

Оюнну хорлатханына да къа-
рамай, «Спартак» турнир табли-
цада биягъы тёртюнчю жерде 
къалгъанды. Чемпионатда 18-чи 
турда ол  ойнарыкъ тюйюлдю. 

Тарасов айтханыча, кеслерин буюкъ-
май, къоркъмай жюрютюрге керек 
эдиле. Ол себепден а матчны Калинин 
шахарда, ара шахарны прессасы эм 
спорт башчыла кёрмез ючюн, къыйыр 
шахарда бардырыргъа оноу этилген 
эди. Оюн 1966 жылда 13-чю январьда 
болгъан эди.

- Адамла стадионнга, къауум-къа-
уум болуп, матч башланырдан бир 
ненча сагъат алгъа бара эдиле. Биз 
сууукъ болурбуз, аурурбуз деп къоркъ-
май, бара эдик оюннга къараргъа. Ол 
кюнню халы къаллай болгъаны эсим-
де тюйюлдю, алай кесибиз, къызыу 
болуп, тыш кийимлерибизни тешип 
тургъаныбыз а эсимдеди, - дейди 
тверьчи болельщиклени ветеранла-
рындан бирлери 85-жыллыкъ Сергей 
Кротков.

- Биз матчны канадачыла аны 
унутмай турурча, бардырыргъа ке-
рек эдик, - дейди 25 жыл озгъандан 
сора «Анатолий Тарасовну хоккейи» 
деген документли фильмде Анато-
лий Владимирович кеси. – Ол  оюн 
бек тамашалыкъ эди: эки минут 
озгъанлай, мени жашларым барысы 
да канадачыланы тюплерине салып, 
бири канадачыны къулакъларындан 
тутуп, башхасы уа аладан бирлерин 
жумдурукълары бла тюе тура эдиле. 
Мен буйрукъ бергенден сора, бизни-
киле соперниклерин жиберген эдиле.

Андан сора бир ауукъ заман озуп, 
быллай иш болгъан эди: кана-

дачыланы тренерлери Джордж Рой, 
бизни жашла тешиниучю-кийиниучю 
отоугъа келген эди эм Анатолий Та-
расовдан : «Хоккей оюнну тап барды-
райыкъ», - деп тилеген эди. Тарасов 
а анга былай айтхан эди: «Калининде 
болгъан ишни юсюнден Ата журтунг-

да тюз хапар айтыргъа, оруслула 
кеслерине къажау ишлени этгенлеге 
къаллай жууап бергенлерини юсле-
ринден, тобукъланып, ант эт».

Рой Тарасовну излемин толтурур-
гъа сёз берген эди. Анатолий Тара-
сов артдаракъда кесини китабында 
Калининде болгъан ишни юсюнден 
былай жазгъанды: «Ол эриши хоккей 
эди. Алай биз, канадачыла бизни ап-
чытмаз ючюн, аллай оюнну барды-
рыргъа керек эдик. Мындан арысын-
да боллукъ оюнланы жорукъланы 
чеклеринден чыкъмай ётдюрюрге 
деген излемибизни айтыргъа онг 
табарыкъбыз, деп ышана эдик».

Бу кюнледе Тверьге «СССР-ни 
хоккейини таурухлу» командасы 

келгенди. Ветеранланы жыйымдыкъ 
къауумунда айтхылыкъ къоруулаучу 
Александр Гусев да бар эди. Ол 
жаланда Совет Союзну жыйым-
дыкъ командасында угъай, Калинин 
шахарда буз майданда ол заманда 
болгъан сермешге да къатышханды:

- Ол оюн мени эсимдеди. Биз ол 
заманда жаш адамла эдик (Гусевге 
19 жыл болгъан эди – Ред.) – кана-
дачыла уа абадан эр кишиле-про-
фессиналла эдиле. Биз аланы халек 
этген эдик, къалай ойнай билгени-
бизни кёргюзтген эдик.

Эсге салайыкъ, Суперсерия баш-
ланырдан алгъа Торонтода «Глоб 
энд Мейл» газетни журналисти Дик 
Боддос былай айтхан эди – оруслула 
бир матчда окъуна хорласала, мен 
кесими статьямы ашарыкъма (ахы-
рында ашагъан да этген эди). Къарт 
Дик Калининде сермешни эсебин а 
билген болурму? Кесини аш орунуна 
жаны ауруса эди уа!

«Комсомольская правда» газет.

СССР-ни бла Канаданы командаларыны
араларында матчны жашырынлыкълары

Тырныауузну 3-чю номерли 
орта школунда окъуйдула. 
Дагъыда Быллымдан Толгъур-
ланы Мухтар, Хаджиланы Ис-
майыл бла Батчаланы Исмай-
ыл а экинчиле болгъандыла. 
Ючюнчю жерге гимназиячы 
Текуланы Альберт эм лицейчи-
ле Исса Шайкенов, Гамаланы 
Тамерлан эм Курданланы 
Аскер чыкъгъандыла.

Мында хорлагъанла Махач-
къалада октябрьни ахырында 
бардырыллыкъ СКФО-ну би-
ринчилигине къатышырыкъ-
дыла. 

Анатолий ТЕМИРОВ. 

Бюгюнлюкде, дарманла багъадан-багъа жалгъадан-жалгъа 

бола баргъан дунияда кёп ауруудан къутхаргъан, насыбынга на-

сып къошхан, ахшылыкълагъа жол ачхан «700 дууа» деген китап 

чыкъгъанды, андан уллу саугъа адам адамгъа этмез. Бу китапны 

Карашаев орамда китап тюкенде сатып алыргъа боллукъсуз.

Сорууу болгъан бу телефоннга сёлешсин: 89287173251.

Суратдагъы таш ылышкыла Тё-
бен Чегемде Бедик жайлыкъгъа 
баргъан жолну огъары жанында, 
Ургъуйюкъ тауну къабыргъасында 
орналыпдыла. Ала, кертиси бла да, 
бир уллу Нарт адыр бла келтирип 
тёгюлгеннге ушайдыла. Нек дегенде 

Жерибизни тамашалыгъы

Табийгъатны сейирлик шартыТабийгъатны сейирлик шарты
Кертичилик

полковниги Айвар Болов ал-
гъышлагъанды, салыннган 
борчну тийишли толтурурла-
рын, низамны сакъларларын 
айтханды. Ич службаны отстав-
кадагъы полковниги Мухамед 
Ногмов, ант этиу бла аланы 
жангы жашаулары башланнга-
нын чертип, къыйынлыкъланы 
тынч кётюрюрлерин, мамыр-
лыкъ, келишиулюк тежегенди.

Мадина ЗАБАРОВА.
РФ-ни УФСИН-ни Къабарты-

Малкъарда бёлюмюню
пресс-службасы.   

Билдириу

Дарманла китабы

 «Восток» кинотеатр Нальчик шахарда угъай да, битеу да ре-

спубликада окъуна бек ариуладан бирине саналады. Аны аллын-

да сууу кёп жерден чыкъгъан фонтан барды, ол беш-алты метр 

бийикликге дери кётюрюледи, къызыу кюн тёгерекге сериуюн 

хауасын жаяды. Киногъа келгенлени аны къатында олтурурча, 

солурча, зауукълукъ алырча онглары бардыла. 

Суратны ТУУДУЛАНЫ Борис алгъанды.

«Востокну» фонтаны«Востокну» фонтаны
аланы огъары жанлары къабыргъада 
къая неда ташлы жух жокъду, аладан 
оюлуп тюшгендиле дерча.

Ташла барысы да бир тюрсюн-
людюле, араларында жаланда бир 
башха тюрсюнлю таш жокъду. Кюн 
тийген кезиуде ылышкыла акъсыл 

Спорт тарых

тюрсюнлю боладыла, кюн батса – 
къаралдым тюрсюн аладыла. Бек 
сейирди аланы ол халлары.

РАЧЫКЪАУ улу Б.
Суратны автор алгъанды.

Тёбен Чегем эл. 

КъМР-ни Жазыучуларыны эмда Журналистлерини союзларыны правленлери, «Ошхамахо» журналны 
редакциясы Россейни Жазыучуларыны бла Журналистлерини союзларыны члени, «Ошхамахо» журналны 
бёлюмюню редактору ХАУПШЕВ Муаед Таловичге аны къарындашы ХАУПШЕВ Фуад Талович ёлгени бла 
байламлы бушуу этип, къайгъы сёз бередиле.

Алексей Вишняков.Алексей Вишняков.


